Kopja Informali ta' Sentenza

QORTI CIVILI

PRIM" AWLA
ONOR. IMHALLEF
JOSEPH AZZOPARDI

Seduta tat-3 ta' Ottubru, 2014

Citazzjoni Numru. 187/2013

Paolina Vassallo

VS

Martin Cassar

I1-Qorti,

Rat ir-rikors guramentat prezentat mill-attrici Paolina Vassallo fil-
25 ta’ Frar 2013 fejn gie premess:

[lli r-rikorrenti tigi n-nanna materna tal-konvenut Martin Cassar;

llli r-rikorrenti hija s-sid ta’ nofs id-dar li tinsab fi 125/127 Triq il-
Kungress Ewkaristiku, Mosta, liema fond huwa r-residenza unika
tar-rikorrenti u liema fond kien id-dar matrimonijali;

lli r-rikorrenti saret sid nofs il-fond li jinsab f' 125/127 Triq il-
Kungress Ewkaristiku, Mosta peress illi I-istess fond inxtara minn
zewgha permezz ta’ kuntratt datat tnejn u ghoxrin (22) t'April, elf
disa’ mija u sebgha u tmenin (1987) fl-atti tan-Nutar Philip Said.
Dan sar fiz-zwieg u allura jifforma parti mill-komunjoni tal-
akkwisti. Kuntratt anness u mmarkat bhala Dok 1;

llli r-ragel tar-rikorrenti Giuseppe Vassallo miet fit-18 ta’ Mejju
2007 (certifikat tal-mewt numru 1494/2007) liema certifikat ged
jigi anness u mmarkat bhala Dok 2;

llli wara I-mewt ta’ zewgha u a bazi tal-artikolu 633 tal-Kodici Civili
(Kap 16) tal-Ligijiet ta’ Malta, ir-rikorrenti ghandha d-dritt esklussiv
ta’ uzu u abitazzjoni tal-fond li jinsab fi 125/127 Triq il-Kungress
Ewkaristiku, Mosta;

[lli ¥ Mejju 2011 il-konvenut mar ghand ir-rikorrenti u talabha biex
ir-rikorrenti zzommu ghal ftit gimghat jogghod maghha fil-fond
125/127 Triq il-Kungress Ewkaristiku Mosta, u dan sabiex isib post
alternattiv u dan minhabba li omm il-konvenut (li tigi t-tifla tar-
rikorrenti) kienet kec¢céietu mid-dar taghha u ma ridietux li joqghod
iktar maghha;

llli r-rikorrenti accettat li |-konvenut jogghod hemm bla hlas,
b’mera tolleranza u bil-patt u I-kundizzjoni |i huwa jitlag minn
hemm sal-hmistax ta’ Gunju 2012;

llli meta ghadda |-perjodu (15 ta’ Gunju 2012) miftiehem li fih il-
konvenut kellu johrog minn gewwa I-fond 125/127 Triq il-Kungress
Ewkaristiku, Mosta u dan baga’ ma harigx, ir-rikorrenti verbalment
talbitu biex jitlag minn gewwa I|-fond in kwistjoni imma dan
irrifjuta;

llli r-rikorrenti anke interpellat lill-konvenut biex johrog minn
gewwa |-fond 125 / 127 Eucharist Congress Road Mosta permezz
ta’ ittra bonarja datata 27 t’Awissu 2012 (Dok 3), imma I-konvenut
baga inadempjenti u ghaldagstant kellha tibda dawn il-proceduri
odjerni;

llli I-konvenut mhux talli ma telagx hu imma sahansitra gab kelb
kbir gewwa I-fond in kwistjoni u dan l-ahhar anke mbarra xi
partijiet mid-dar bl-injam u sakkar xi bibien b’tali mod li |-attrici
ma ghandhiex access ghall-parti kbira mid-dar taghha. Hija
gieghda tghix fi tlett ikmamar u billi gabel imbarra I-access huwa
hargilha I-affarijiet kollha li kellha fil-kmamar li gabad u ha ghalih,
hi kellha thalli I-affarijiet jigru mal-art u fin-nofs ghax m’ghandhiex
fejn tpoggihom;

llli r-rikorrenti hija mara anzjana |i ghandha tmenin sena u hi
gieghda thossha mhedda gewwa darha stess, u dan kemm
minhabba I-kelb li gab il-konvenut, u anke bl-istess agir prepotenti
tal-konvenut lejha illi kif tkellmu u tghidlu biex jitlag huwa
jkellimha hazin u joffendiha;

Illi r-rikorrenti gieghda tibza’ toqghod gewwa darha u dan |-ahhar
kellha anki tmur ftit zmien togghod ghand binha minhabba t-
tensjoni li tezisti gewwa darha;

llli I-konvenut m’ghandu I-ebda titolu biex jibga’ jogghod gewwa I-
fond 125 /127 Triq il-Kungress Ewkaristiku, Mosta u dan billi r-
rikorrenti accettatu biss b’mera tolleranza, ghax in-neputi taghha
u bil-kundizzjoni espressa li kellu johrog minn gewwa |-fond sal-
hmistax (15) ta’ Gunju 2012;

Ghaldagstant ghar-ragunijiet premessi, ir-rikorrenti umilment
titlob lil din I-Onorabbli Qorti joghgobha:

1. Tiddikjara li I-konvenut gieghed jirrisjedi gewwa I-fond numru
125 / 127 Triq il-Kungress Ewkaristiku, Mosta minghajr |-ebda
titolu;

2.  Tordna l-izgumbrament tal-konvenut Martin Cassar mill-fond
125 / 127, Triq il-Kungress Ewkaristiku Mosta u dan fi zmien
gasir u perentorju ffissat minn din I-Onorabbli Qorti;

Salv drittijiet ohra ghad-danni li jista’ jkollha r-rikorrenti kontra I-
konvenut.

Bl-ispejjez.

ll-konvenut minn issa ngunt in subizzjoni.

Rat il-lista tax-xhieda tal-attrici;

Rat ir-risposta mahlufa tal-konvenut Martin Cassar prezentata fil-
25 ta’ Marzu 2013 fejn eccepixxa li:

1. L-gudizzju mhux integru peress illi Paolina Vassallo
m’ghandhiex la pussess u lanqas il-proprjeta’ wehidha tal-
fond in kwistjoni u fuq il-fond in kwistjoni hemm is-sehem
indiviz ta’ wliedha wara |-mewt ta’ zewgha.

2. i fil-fatti ta’ dan il-kaz, Paolina Vassallo ma kellha |-ebda
dritt taht l-artikolu 633 tal-Ligijiet ta’ Malta ghad-dritt
esklussiv tal-fond fejn jinstab Martin Cassar.

3. |lli Martin Cassar ghandu titolu ta’ komodat kemm mill-istess
attrici u kemm minn wahda mill-komproprjetarji, u cioe’ Anna
Spiteri.

Salvi eccezzjonijiet ohra.

Rat id-dikjarazzjoni u I-lista tax-xhieda tal-konvenut.

Semghet il-provi;

Rat l-atti processwali;

Rat il-verbal tas-seduta tas-6 ta’ Gunju 2014 fejn il-kawza thalliet
ghas-sentenza;

Ikkunsidrat;

llli kif jidher mir-rikors promotur I-atturi¢ci qed titlob |-
izgumbrament tal-konvenut mill-fond imsemmi fl-istess rikors; hija
ged tibbaza t-talba taghha billi skont hi I-konvenut ma ghandu
ebda titolu biex jokkupah.

llli I-konvenut min-naha tieghu jeccepixxi li I-attrici eccepiet illi I-
gudizzju ma huwiex integru ghaliex l-attrici ma hijiex I-unika
proprjetarja tal-fond in kwistjoni, li langas ma ghandha dritt
esklussiv ghall-fond skond l-artikolu 633 tal-Kodi¢i Civili, u li hu
ghandu titolu ta’ komodat.

Illi gie osservat fis-sentenza moghtija mill-Qorti tal-Appell fil-kawza
fl-ismijiet “Saviour Zammit vs Joseph Galea et” (deciza fit-30 ta’
Marzu 2001) illi I-kliem ‘bla titolu’ espressa f'att gudizzarju
promotur:

“kellu jingara fis-sens limitat li I-Qorti kellha tindaga u tistabbilixxi
l-ezistenza tat-titolu fil-konfront tal-atturi li jkun ippropona I-
kawza kontra I-konvenuta i jkun gieghed jokkupa I-fond tieghu.
Ma kienx allura bizzejjed ghall-konvenut illi hu jkun gieghed
jippossjedi I-fond bis-sahha ta’ relazzjoni guridika legittima, kienet
x’kienet, li kellu ma’ xi hadd, kien min kien. Kellu jipprova illi tali
relazzjoni guridika legittima kienet tezisti bejnu u bejn l-atturi.”

Illi fil-kaz in ezami, li gara kien li I-konvenut li jigi n-neputi tal-attrici
gie koncess minnha li jogghod maghha ghal perjodu ta’ zmien izda
wara irrifjuta li jitlag minn hemm wara li Il-attri¢i bdiet thossha
mdejqa bil-prezenza tieghu ghal diversi ragunijiet.

llli l-ewwel zewg eccezzjonijiet tal-konvenut mhumiex rilevanti
ghall-kawza ghaliex jekk hemm xi proprjetarji ohra tal-fond, din
mhijiex kwistjoni li minnha jista’ jidderiva xi vantagg hu; l-istess
dwar jekk I-attrici kellhiex dritt ghall-fond. L-attric¢i kulma ghandha
tipprova huwa li hija proprjetarja, u dan jirrizulta ampjament mill-
atti u dokumenti esebiti minnha fejn jirrizulta li I-fond in kwistjoni
kien jappartjeni ghall-komunjoni tal-akkwisti ezistenti bejnha u
zewgha, illum mejjet.

llli I-konvenut ged jeccepixxi wkoll li ghandu titolu ta’ komodat. IlI-
komodat ukoll huwa kuntratt u kif definit bl-artikolu 1824 tal-
Kodi¢i Civili li: “bih wahda mill-partijiet tikkunsinna haga lill-parti
lI-ohra biex din tingeda biha, bla hlas, ghal Zzmien jew ghal uzu
determinat, bl-obbligu ta’ dak li jirceviha li jrodd il-haga nnifisha.”

Illi d-definizzjoni, ghalhekk timplika |-obbligazzjoni ta’ min jircievi li
jirritorna l-oggett xi darba (¢joe’ wara li jghaddi z-imien
miftiehem jew wara li jsir I-uzu miftiehem).

Illi 1-Qrati taghna kellhom diversi okkazjonijiet jelaboraw u
jesprimu |-fehma taghhom dwar dan l-istitut. Fil-kawza fl-ismijiet
“Robert Borg vs Francesco Abela” (deciza mill-Qorti tal-Appell
Kummercjali fis-16 ta’ Dicembru 1949) inghad illi: “karattru
essenzjali tal-komodat huwa I-gratwita tal-prestazzjoni tal-haga.”

i fi kliem il-Qorti tal-Appell (Sede Inferjuri) fil-kawza “Maria
Assunta Cassar vs Albert Connell et” (deciza fis-7 ta’ Lulju 2003):
dan hu sostrat tal-kuntratt facilment desumibbli mid-definizzjoni li
I-ligi stess takkordalu. Skond is-sentenza fil-kawza “Mercieca
utrimque” deciza mill-istess Qorti fl-1 ta’ Novembru 2000: “jz-

zewg modalitajiet possibbli tal-kuntratt tal-komodat, kemm dik
relatata maz-zmien u dik relatata mal-uzu, jistghu jezistu
independentement minn xulxin u wahda ma hijiex necessarjament
marbuta mal-ohra. ll-partjiet jistghu ghalhekk jiftehmu zmien li fih
il-komodat kellu jipperdura, bla ma jiftehmu x’uzu determinat kellu
jsir mill-haga kunsinnata b’self u vici versa.” Approfondimenti
dotti ohra (pero’ mhux kollha rilevanti ghall-kaz in ezami) fuq il-
materja wiehed isibhom fis-sentenzi.

i fil-kaz in ezami ma jirrizultax li kien hemm xi ftehim simili kif
ged jallega |-konvenut izda biss koncessjoni da parti tal-attrici biex
il-konvenut ikollu fejn jogghod wara li tkecca minn ommu. F'kull
kaz, jekk kien hemm xi perjodu koncess lill-konvenut ghall-uzu tal-
fond, dan issa skada.

DECIZJONI

Ghal dawn il-motivi, il-Qorti tiddeciedi din il-kawza billi tichad |-
eccezzjonijiet tal-konvenut u tilqa’ t-talbiet attrici. Ghall-fini tal-
izgumbrament tipprefiggi terminu ta’ xahar.

L-ispejjez tal-kawza jithallsu mill-konvenut.

Moqgrija.

< Sentenza Finali >

